
ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՓԵՏՐՎԱՐԻ  21-Ի N 152-Ա ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
[bookmark: _GoBack]ՀՀ ԶՈՒ անձնակազմի կարիքների համար սննդի ծառայության մատուցման գործընթացի շարունակականությունն ու անընդհատությունը ապահովելու համար անհրաժեշտություն է առաջացել ՀՀ կառավարության 21.02.2019թ. թիվ 152-Ա որոշմամբ ներդրված փորձնական ծրագրի շրջանակներում կնքված պայմանագրերի գործողության ժամկետը երկարացնել մինչև «Գնումների մասին» ՀՀ օրենքի 19-րդ հոդվածի համաձայն` ՀՀ կառավարության 16.12.2021թ. փակ որոշման հիման վրա հայտարարված երկփուլ մրցույթի շրջանակներում կնքվելիք պայմանագրերով նախատեսված ծառայությունների մեկնարկը:
2. Առկա խնդիրները և իրավիճակը
ՀՀ կառավարության 21.02.2019թ. թիվ 152-Ա որոշմամբ ներդրված փորձնական ծրագրին զորամասերի անցումը` պայմանավորված հանձնման-ընդունման գործընթացի առանաձնահատկություններով, իրականացվել է փուլային տարբերակով` 2019-2020 թվականներին, այսինքն` ԶՈՒ անձնակազմի սննդի կազմակերպումն ամբողջ ծավալով սկսվել է 2020թ. Նոյեմբեր-դեկտեմբեր ամիսներից: 
Հաշվի առնելով այն հանգամանքը, որ ՀՀ ԶՈՒ անձնակազմի սննդամթերքով ապահովման գործընթացը հետայսու նույնպես պետք է իրականացվի մասնավոր կազմակերպությունների կողմից` պարենավորման պատվիրակման միջոցով, ուստի ՀՀ կառավարության 21.02.2019թ. թիվ 152-Ա որոշմամբ ներդրված փորձնական ծրագրի ավարտից հետո պարենավորման պատվիրակման նպատակով գնման գործընթաց կազմակերպելու համար 27.01.2022թ. հայտարարվել է ՀՀ ՊՆ-ԵՄԾՁԲ-22-7/1 ծածկագրով երկփուլ մրցույթը: 
Վերջինիս շրջանակներում` հաշվի առնելով, որ ընթացակարգի հրավերը պարունակում է պետական և/կամ ծառայողական գաղտնիք, ինչպես նաև բոլոր հնարավոր մասնակիցների համար հավասար պայմաններ ապահովելու կարևորությունից ելնելով (փորձնական ծրագրի մասնակիցներից բացի հայտ են ներկայացրել նաև այլ կազմակերպություններ, որոնք չունեին գաղտնիության համար պահանջվող թույլտվություն) սահմանվել էր որոշակի ժամկետ` լիազոր մարմնի կողմից գաղտնիության թույլտվության համար պահանջվող ընթացակարգն անցնելու և համապատասխան թույլտվություն ձևակերպելու համար:
Բացի այդ, հաշվի առնելով ընթացակարգի ծավալուն բնույթը և այն հանգամանքը, որ հայտ ներկայացնելու համար մասնակիցները պետք է բոլոր զորամասերում իրականացնեն համապատասխան ուսումնասիրություններ, որոշում է կայացվել և այդ նպատակով մրցույթի առաջին փուլի հայտը ներկայացնելու համար վերջիններիս տրամադրվել է շուրջ երեք ամիս ժամկետ:  
Առկա իրավիճակում պարզ է դառնում, որ մինչև ՀՀ կառավարության 21.02.2019թ. թիվ 152-Ա որոշմամբ սահմանված` փորձնական ծրագրի ավարտը, ՀՀ ՊՆ-ԵՄԾՁԲ-22-7/1 ծածկագրով երկփուլ մրցույթի արդյունքներով պայմանագրեր կարող են կնքված չլինել կամ կնքված պայմանագրերով ծառայության մատուցումը չմեկնարկել: 
3. Կարգավորման առարկան և բնույթը
Առաջարկվող նախագծի հաստատման դեպքում հնարավոր կլինի կարգավորել պարենավորման պատվիրակման գործընթացը և կապահովվի ԶՈՒ անձնակազմի կարիքների համար անհրաժեշտ ծառայության մատուցման անընդհատությունը, այսինքն` յուրաքանչյուր առանձին զորամասի մասով` մինչև նոր մրցութային գործընթացի շրջանակներում կնքված պայմանագրով սահմանված ժամանակացույցով տվյալ զորամասի համար նախատեսված ծառայության մատուցման մեկնարկը, ծառայությունը կմատուցվի փորձնական ծրագրի շրջանակներում կնքված պայմանագրերի հիման վրա:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները
Որոշման նախագծի ընդունումը 2022 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը կապված չէ ռազմավարական փաստաթղթերի հետ:

